
REPUBLIKA E KOSOVES/REPUBLIKA KOSOVA

Daté: 07.02.2024

C.nr.2068/2021

GJYKATA THEMELORE NE PRIZREN, Departamenti i Pérgjithshém-Divizioni Civil,
gjyqgtari Uran Zogaj, né ¢éshtjen juridike kontestimore té paditésit B.l. nga Prizreni, té cilin me
autorizim e pérfagéson Shogéria e Avokatéve “Klinaku&..... L.L.C., me seli né Prishtiné, kundér
té paditurés Komuna e Prizrenit-Drejtoria Komunale e Arsimit, Prizren, me objekt té kontestit
kompensimi i té ardhurave nga marrédhénia e punés mbi bazén e kualifikimit ose licencimit,
vlera e kontestit 7,339.95 euro, jashté shqyrtimit kryesor, mé daté 07.02.2024, mori kété:

AKTGIYKIM

I. APROVOHET pjesérisht e bazuar kérkesépadia e paditésit B.l. nga Prizreni, kundér té
paditurés Komuna e Prizrenit-Drejtoria Komunale e Arsimit, Prizren, pér shkak té kompensimit
té té ardhurave nga marrédhénia e punés mbi bazén e kualifikimit ose licencimit.

II. DETYROHET e paditura, gé paditésit, né emér té kompensimit té té ardhurave nga
marrédhénia e punés mbi bazén e kualifikimit ose licencimit, pér periudhén kohore prej datés
28.09.2018 deri mé daté 30.06.2022 apo pér 45 muaj e 3 dité pune (pér ¢cdo muaj shumén prej
78.10 euro, né shkallé prej 35% té pagés bazé- 459.00 euro dhe pér 3 dité shumén prej 7.80 euro,
né emér té diferencés s€ papaguar t&€ kualifikimit ose licencimit), t’ia paguajé shumén e
pérgjithshme prej 3,522.30 euro, me kamaté ligjore prej 8% né nivel vjetor, nga dita e
parashtrimit té padisé mé daté 28.09.2021 e deri né pagesén definitive, té gjitha kéto né afat prej
7 ditésh pas plotfugishmérisé sé kétij aktgjykimi, nén kércénim té pérmbarimit té detyrueshém.

I1l. REFUZOHET e pa bazuar, pjesa tjetér e kérkesépadisé sé paditésit, pértej shumés sé gjykuar
sikur né pikén II. té dispozitivit té aktgjykimit deri né shumén e kérkuar prej 7,339.95 euro,
pérkatésisht né shumén prej 3,817.65 euro, né emér té kompensimit té té ardhurave nga
marrédhénia e punés mbi bazén e kualifikimit ose licencimit.

IV. Secila palé i barté shpenzimet e veta procedurale.

Arsyetim
Paditési B.l. nga Prizreni, té cilén sipas autorizimit e pérfagéson Shogéria e Avokatéve
“Klinaku&.... L.L.C., me seli né Prishting, pranw kwsaj gjykate ka parashtruar padi, kundér té
paditurés Komuna e Prizrenit-Drejtoria Komunale e Arsimit, Prizren, me objekt té kontestit
kompensimi i té ardhurave nga marrédhénia e punés mbi bazén e kualifikimit ose licencimit,
vlera e kontestit 7,339.95 euro.

Né padi, paditési ka theksuar se éshté i punésuar si mésimdhénés prané SHMLT “Luciano
Motroni” né Prizren, me titull Farmacist i diplomuar. Pasi qé paditési éshté i kualifikuar me

nivelin e Magjistraturws, atij i éshté e garantuar pagesa shtesé prej 35% né pagén bazé dhe 10%
té pagés bazé, sipas Kontratés Kolektive t& Arsimit né Kosové. Tutje ka shtuar se paditési
realizon pagén bazé né shumén prej 459.00 euro, ndérsa pasi qé e paditura nuk e ka pérmbushur
obligimin e lartcekur, ka kérkuar nga gjykata gé té detyrohet gé e paditura né kompensimin e
kétij detyrimi ndaj paditésit, nga data 18.04.2017 deri mé 22.01.2021, pérkatésisht nga data
22.01.2021 e né vazhdim, me kamaté ligjore prej 8% né nivel vjetor deri né pagesén definitive
dhe né kompensimin e shpenzimeve té procedurés.

Me parashtresén e datés 15.11.2022, 1 autorizuari i paditéses ka kérkuar q€ paditéses t’1 njihet e
drejta e kompensimit té pagés mbi bazén e kualifikimit ose licencimit, né shumé prej 160.65 euro
pér ¢cdo muaj né pagén bazé prej 459.00 euro, nga data 18.04.2017 deri mé 31.12.2020 dhe pér
cdo muaj nga 45.90 euro né pagén bazé prej 459.00 euro, nga data 01.01.2021 deri mé
30.06.2022, né shumén e pérgjithshme prej 7,339.95 euro.

E paditura, né pérgjigjen né padi e ka kontestuar padiné dhe kérkesépadiné e paditésit si té pa
bazuar, duke kérkuar gé gjykata té njéjtén ta refuzoj si té pabazuar. Ka theksuar se pretendimi i
paditésit se i takon kompensimi pér licencim éshté né kundérshtim me nenin 2 par. 1.1 té
Kontratés Kolektive té Arsimit, sepse né até dispozité shkruan se pérfitues té té gjitha
benificioneve gé rrjedhin nga Kontrata Kolektive e Arsimit jané vetém pér anétarét e Sindikatés
sé Arsimit — SBASHK-ut, ndérsa paditési nuk ka paragitur fakte se &shté anétar i késaj sindikate,
nuk ka déshmuar me ané té kartelés sé anétarésisé. Po ashtu ka theksuar se paditési ka ushtruar
padi né gjykaté pér realizimin e té drejtave pa pérfunduar procedura administrative, sepse nuk i
ka vazhduar procedurat né Inspektoratin e Punés né Prizren, gé do té thoté se paditési nuk i ka
shterur té gjitha mjetet juridike né procedurén administrative, ashtu gé i jané drejtuar gjykatés né
kundérshtim me nenin 124 par. 6.1. té Ligjit pér Procedurén Administrative, dhe me kéto
veprime té paditurés i shkaktojné shpenzime té médha, sepse obligohen té paguajné edhe
shpenzimet e procedurés gjygésore. Sa i pérket obligimit lidhur me pérmbushjen e detyrimit, e
paditura né pérgjigjen né padi thekson se vet Komuna e Prizrenit nuk é&shté nénshkruese e
Kontratés Kolektive, pérkatésisht Qeveria e Republikés sé Kosovés éshté garantues i
implementimeve té KKAK-sé, andaj Komuna e Prizrenit nuk ka kod buxhetor pér pérmbushjen
e obligimeve gé burojné nga KKAK-ja. E paditura ka kontestuar kérkesépadiné duke u bazuar
né nenin 355 té Ligjit mbi Marrwdhwniet e Detyrimeve, duke deklaruar se paditési ka humbur
té drejtén pér realizimin e kérkesés, pasi qé ka kaluar afati 3 vjecar, ashtu gé ka arritur
parashkrimi i kérkesés sé paditésit. Me té gjitha té cekurat si mé larté, e paditura ka kérkuar qé
kérkesépadia e paditésit té refuzohet né térési si e pabazuar.

Gjykata pas shqyrtimit té padisé, precizimit té datés 15.11.2022, provave qé gjenden né shkresat
e |éndés, si dhe pérgjigjes né padi té paraqitur nga ana e té paditurés, né kuptim té nenit 398 dhe
399 té LPK-sé, gjeti se kérkesépadia e paditéses éshté pjesérisht e bazuar, andaj pa shqyrtim té
céshtjes, e aprovoi pjesérisht kérkesépadiné si né dispozitiv té kétij aktgjykimi.

Ndérmjet paléve ndérgjyqgése nuk ishte kontestues fakti se paditési B.l. éshté né marrédhénie
pune tek e paditura, si mésimdhénés prané prané SHMLT “Luciano Motroni” né Prizren. Mirépo,
kontestuese ishte nése paditésit i takon e drejta e kompensimit té té ardhurave nga marrédhénia
e punés mbi bazén e kualifikimit ose licencimit si dhe nése kérkesa e paditésit pér kompensimin
e té ardhurave nga marrédhénia e punés mbi bazén e kualifikimit ose licencimit éshté
parashkruar.

Né kété drejtim, gjykata pérmes kontratés sé punés nr. 1148 e datés 08.10.2018, gjykata vértetoi
faktin se kualifikimi i paditwsit éshté Magjistwr i Farmacisw. Po ashtu, njw fakt i tillw

vwrtetohet edhe nga Licenca e Punws KO-0854-03 e datws 01.10.2017, lwshuar nw emwr tw
paditwsit.

Né vazhdim, bazuar né listén e pagave té léshuar nga Buxheti i Republikés sé Kosovés, vértetohet
se lartésia e pagés bazé té paditésit éshté né shumé prej 459.00 euro dhe se paditésit né emér té
kualifikimit Magjistraturw, né pagén bazé mujore i éshté paguar shuma prej 82.55 euro.

Provat e lartcekura, gjykata i pranoi si prové materiale vendimtare, né kuptim té nenit 329 par. 1
té LPK-sé, sipas s€ cilés dispozité ligjore pércaktohet se “shkresa té cilén e ka hartuar né formén
e caktuar organi shtetéror brenda kufijve té kompetencés sé vet, si dhe shkresa té cilén né formé
té tillé e ka hartuar ndérmarrja apo organizata tjetér né ushtrimin e autorizimeve publike gé i jané
besuar me ligj (dokumenti publik), provon sakt€sin€ e asaj q¢é konfirmohet apo caktohet né t&”.
Andaj, megé kéto dokumente, pérkatésisht kontrata e punés, licenca dhe lista e pagave jané té
pranueshme edhe pér veté palén e paditur, pasi gé té njéjtat nuk jané kontestuar, gjykata ia fali
besimin e ploté.

Gjykata gjen se né rastin né fjalé zbatohen dispozitat e Vendimit t€ Qeverisé sé Republikés sé
Kosovés, me nr.01/33 té datés 29.08.2008. Késhtu, né pikén 1. té kétij vendimi, pércaktohet gé
“nga 1 shtatori 2008 t& gjithé mésimdhénésit, drejtorét (z€vendésdrejtorét) dhe bashképunétorét
profesional né shkollat e Republikés sé Kosovés, do té kené rritje té pagave té tyre né bazé té
kritereve t€ licencimit”. Ndérsa, n€ pikén 4. t€ vendimit né€ fjalé parashihet ngritja e pagés sipas
shkallés apo nivelit t€ kualifikimit ose licencimit, né t& cilén pércaktohet se “mésimdhénésit,
drejtorét (zévendésdrejtorét) dhe bashképunétorét profesional, té pajisur: 1). Me diplomé té
Shkollés Normale pérfitojné ngritje té pagés bazé prej 10%; 2). Me diplomé té Shkollés sé Larté
Pedagogjike pérfitojné ngritje té pagés bazé prej 19%; 3). Me diplomé universitare 3 dhe 4 vjet
pérfitojné ngritje té pagés bazé prej 27% dhe 4). Me diplomé té ciklit t& dyté dhe té treté
(Magjistraturé dhe Doktoratur€) pérfitojné ngritje t€ pagés bazé prej 35%”. Pastaj, bazuar né
mendimin juridik nr. 214/2023 t& datés 09.10.2023, né pikén I. té tij pércaktohet g€ “pér kérkesat
e mésimdhénésve pér kompensim mbi bazén e kualifikimit (licencimit), kompensimi béhet sipas
kushteve dhe kritereve té pércaktuara me Vendimin e Qeverisé sé Republikés sé Kosovés, me
nr.01/33, dat€ 29.08.2008”, vendim i cili ka gené né fuqi deri mé 06.02.2023.

NEé rastin konkret, gjykata gjeti se e paditura ka pér detyrim, gé paditésit t’ia paguaj kompensimin
mbi bazén e kualifikimit ose licencimit, konform detyrimeve gé rrjedhin nga Vendimi i Qeverisé
sé Republikés sé Kosovés, me nr.01/33, daté 29.08.2008, sipas shkallés apo nivelit té kualifikimit
ose licencimit té pércaktuar né kété vendim. Mé konkretisht, nga lista e pagave té léshuar nga
Buxheti i Republikés sé Kosovés, rezulton se e paditura, né emér té kualifikimit apo licencimit
né pagén bazé, paditésit ia ka paguar shumén prej 82.55 euro. Sipas pikés 4 nén pikés 4 té
Vendimit nr.01/33 té datés 29.08.2008, paditésja pérfiton ngritje prej 35% té pagés bazé, qé né
rastin konkret paditési pérfiton ngritje né pagén bazé, né emér té licencimit apo kualifikimit
shumén prej 160.65 euro.

Mirépo, duke marré parasysh qé kérkesa e paditésit éshté parashtruar lidhur me pagén bazé né
lartési prej 459.00 euro, gjykata vendosi gé paditésit i takon pjesa e diferencés sé papaguar lidhur
me pagén bazé né shumé prej 459.00 euro apo né shumé prej 78.10 euro. Né kété drejtim, gjykata
vendosi si né pikén nén I. dhe II. té dispozitivit té kétij aktgjykimi, duke e detyruar té paditurén
gé paditésit pér ¢do muaj t’ia paguaj shumén prej 78.10 euro, pér periudhén kohore prej datés
28.09.2018 deri mé daté 30.06.2022 apo pér 45 muaj e 3 dité pune, shumén e pérgjithshme prej
3,522.30 euro. Pra, diferenca e papaguar né shumé prej 78.10 euro, duke e shumézuar pér 45

muaj (45x78.10=3,514.50 euro) dhe kjo diferencé duke e llogaritur pér 3 dité (2.60x3=7.80 euro)
apo né ményré té pérmbledhur (3,514.50+7.80=3,522.30 euro).

Gjykata vendosi sikurse né dispozitiv té kétij aktgjykimi duke aprovuar shumén pérkatése dhe
duke llogaritur kamatén ligjore, bazuar né nenin 382 par. 1 dhe 2 t¢ LMD-sg, duke e llogaritur
té njéjtén nga dita e parashtrimit té padisé mé daté 28.09.2021, bazuar né Mendimin Juridik pér
Kamatén té Gjykatés Supreme té Kosovés nr. 265/2020 té datés 02.12.2020, pasi gé né rastin
konkret pala e paditur éshté vonuar né pérmbushjen e obligimit ndaj palés paditése.

Né anén tjetér, sa i pérket pjesés refuzuese, gjykata e vlerésoi té bazuar pretendimin e palés sé
paditur lidhur me parashkrimin e kérkesés sé palés paditése. Késhtu, sipas nenit 87 té LP-sé
shprehimisht theksohet qé “t€ gjitha kérkesat nga marrédhénia e punés né para, parashkruhen
brenda afatit prej tri (3) vitesh, nga dita e paraqitjes sé kérkesés”. Né kété drejtim, paditési padiné
prané késaj gjykate e ka parashtruar mé daté 28.09.2021, ndérsa kérkesa e tij ka qené pér
kompensimin e té ardhurave nga marrédhénia e punés mbi bazén e kualifikimit ose licencimit.
Rrjedhimisht, duke vlerésuar afatin 3 vjegar sipas nenit 87 té LP-sé pér parashkrimin e kérkesés
né fjalé, gjykata erdhi né pérfundim se paditésit iu ka parashkruar pjesa e kérkesés nga data
18.04.2017 deri mé daté 27.09.2018.

Mé saktésisht, gjykata vleréson se pérkundér faktit se paditésit e drejta pér kompensimin e pagés
shtesé mbi bazén e kualifikimit i éshté béré e arritshme né fund té muajit- fillim té muajit, sipas
nenit 87 té Ligjit té Punés, né ményré specifike dhe konkrete pércaktohet se kérkesat e tilla
ndérpriten me rastin e parashtrimit té kérkesés- padisé, sipas nenit 369 té LMD-sé. Késhtu,
paditési ka ndérpreré rrjedhjen e parashkrimit dhe ka ruajtur té drejtén pér té kérkuar realizimin
e kérkesés sé saj né proceduré gjyqgésore nga data 28.09.2018 deri mé daté 30.06.2022.

Po ashtu, gjykata vleréson se kérkesa e paditésit pér kompensimin e té ardhurave nga
marrédhénia e punés mbi bazén e kualifikimit ose licencimit, né pagén bazé prej 459.00 euro,
pérkatésisht né diferencén prej 82.55 euro, pér periudhén kohore nga data 18.04.2017 deri mé
31.12.2020, éshté e pabazuar. Né té vérteté, nga provat e theksuara mé larté, pérkatésisht nga
kontrata e punés nr. 1148 e datés 08.10.2018 dhe lista e pagave, rezulton se e paditura, paditésit
ia ka kompensuar diferencén né shumé prej 82.55 euro, pér periudhén e theksuar mé larté.
Gjithashtu, gjykata gjen se kérkesa e paditésit pér kompensimin e kualifikimit apo licencimit nga
data 01.01.2021 deri mé 30.06.2022, né nivel prej 10% né pagén bazé prej 459.00 euro apo 45.90
euro pér ¢cdo muaj, éshté e pabazuar. Kjo pér faktin se njé kérkeseé e tillé nuk gjen mbéshtetje né
dispozitat e lartcekura té& Vendimit té Qeverisé sé Republikés sé Kosovés, me nr.01/33 té datés
29.08.2008 dhe mendimin juridik nr. 214/2023 té datés 09.10.2023. Mé konkretisht, sipas
llogaritjes sé gjykatés, kérkesa e paditésit e cila éshté parashkruar dhe e pabazuar né prova dhe
dispozita ligjore, rezulton té jeté né shumén prej 3,817.65 euro, bazuar né shumén e kérkuar nga
pala paditése dhe pjesés aprovuese sipas arsyeve té theksuara mé larté. Andaj, mbi kété bazé
gjykata aprovoi pjesérisht kérkesépadiné e paditésit sikurse né pikén nén I. dhe Il. té dispozitivit
té aktgjykimit, ndérsa pjesén tjetér e refuzoi té pabazuar sikurse né pikén nén Ill. té dispozitivit
té aktgjykimit.

Gjykata me rastin e vendosjes jashté seancés gjyqésore, éshté bazuar né nenin 398 té LPK-sg, e
cila dispozité pércakton se “kur gjykata, pasi t’i arrijé pérgjigja n€ padi, konstaton se ndérmjet
paléve nuk éshté kontestuese gjendja faktike, dhe se nuk ekzistojné pengesa té tjera pér dhénien
e vendimit meritor, atéheré ajo, pa caktuar fare seancé gjygésore, mund ta jep aktgjykimin me té
cilén e pranon si t€ themelté kérkesépadiné”. Po ashtu, gjykata vendosi jashté seancés gjyqésore
edhe né kuptim té nenit 399 par. 1 té LPK-sé, pasi gé pjesa tjetér e kérkesépadisé sé paditéses

éshté e pabazuar né dispozita ligjore. Né kété drejtim, sipas nenit 399 par. 1 té LPK-sé parashihet
qé “kur gjykata, pasi t’i arrijé pérgjigja né padi, konstaton se nga faktet e treguara n€ padi nuk
del themelésia e kérkesépadisé, atéheré ajo do te jep vendimin meritor me té cilin refuzohet si e
pathemelté kérkesépadia”.

Lidhur me kundérshtimet tjera té palés sé paditur dhéné né pérgjigje né padi, gjykata vlerésoi se
té njéjtat nuk jané té bazuara né dispozita ligjore dhe nuk kané mbéshtetje né ndonjé bazé faktike
apo juridike, pérpos kundérshtimit pér parashkrim té cilén gjykata e vlerésoi té bazuar dhe e
sgaroi mé larté. Rrjedhimisht, gjykata erdhi né pérfundim se faktet nuk ishin kontestuese dhe
nuk ekzistojné pengesa pér dhénien e vendimit meritor.

Vendimi mbi shpenzimet procedurale éshté marré konform nenit 452 par. 2 té LPK-sé, ashtu gé
secila palé t’i barté shpenzimet e veta procedurale. Késhtu, gjykata me rastin e vendosjes né
ményré té tillé ka marré parasysh suksesin e palés paditése né procedurg, pérkatésisht lartésiné e
kérkesépadisé sé aprovuar né raport me lartésiné e kérkesépadisé sé kérkuar nga pala paditése.

Duke u bazuar né té dhénat e lartcekura, gjykata ka vendosur si né dispozitiv té kétij aktgjykimi
né pajtim me nenin 398 e 399 té LPK-sé.

GJYKATA THEMELORE NE PRIZREN
Departamenti i Pérgjithshém - Divizioni Civil
C.nr.2068/2021, daté 07.02.2024

Gjyqtari,
Uran Zogaj

KESHILLE JURIDIKE: Kundér kétij aktgjykimi palét kané té drejté ankese né afat prej shtaté
(7) ditéve nga dita e pranimit té té njéjtit, prané Gjykatés sé Apelit né Prishting, népérmjet késaj
Gjykate Themelore.

